
Nomenclature :
        c Superius

        e Contra

        f Tenor

        h Bassus

Source :
        Premier livre des Amours de Pierre de Ronsard
        mis en musique à IIII. parties... -
        Adrian le Roy & Robert Ballard (Paris) 1578.

Amour, donne moy paix ou trève,
Ou bien retire, et d’un garrot plus fort
Tranche ma vie et m’avance  la mort :
Me bienheurant d’une langueur plus breve.
Soit que le jour se couche ou se releve,
Je sens tousjours un penser qui me mord,
Et malheureux en si heureux effort,
Me faict la guerre, et mes peines rengreve.
Que dois-je faire ? Amour me fait errer
Si hautement, que je n’ose esperer
De mon salut que la desesperance.
Puis qu’Amour donc, ne me veut secourir,
Pour me deffendre il me plaist de mourir,
Et par la mort trouver ma delivrance.
                                                                            Pierre de Ronsard

